
Mae llyfr y Pregethwr yn dweud, ‘y mae tymor i bob peth, ac amser i 
bob gorchwyl dan y nef’. A dyma ni yn nhymor yr hydref; yr amser ‘I 
ddiwreiddio’r hyn a blannwyd’ a dod at ein gilydd yng nghyfarfodydd 
Diolchgarwch am y cynhaeaf yn ein Heglwysi ar hyd a lled y wlad.  Ac 
oes, mae gennym ni ddigon i ddiolch amdano, yn bersonol a hefyd fel 
adran y Chwiorydd.

Bu’r Sasiynau Cenhadol yn llwyddiannus iawn, cawsom ein bwydo yn 
ysbrydol gan ein siaradwyr gwadd (tud 3) Bu casgliad anrhydeddus 
eto eleni (tud 15)  Rydym yn diolch i bawb am eu gwaith yn trefnu 
ar gyfer y digwyddiadau yma. Braf oedd cael bod ym mhwyllgor y 
trysoryddion i ddosbarthu’r arian tuag at waith cenhadol y Chwiorydd, 
a’r nifer o brosiectau sydd gennym ar y gweill yma yng Nghymru a 
hefyd dramor (tud 4)  

Bu hefyd amser i gymdeithasu yn y gwahanol encilion, braf oedd cael 
bod yng nghwmni ein gilydd wyneb yn wyneb (tud 6 a 10)   Rydym yn 
cymdeithasu ychydig yn wahanol wrth ymuno gyda’r Astudiaethau 
Beiblaidd dros zoom sydd eisoes wedi cychwyn gyda chyfres newydd 
o astudiaethau ar ‘Addewidion Duw - Angor i’n bywyd’.  Rydym mor 
ddiolchgar i Sarah a Carys am eu gwaith yn paratoi mor fanwl ar ein 
cyfer a braf ydi cael ymuno o’n cartrefi  clyd amser hyn o’r fl wyddyn! 
 (tud 16)

Wrth gloi, mae cytgan o emyn Elfed yn dod i fy meddwl, rydym yn ei 
chanu yn aml yn ein gwasanaethau diolchgarwch, 

Ar ei drugareddau 
yr ydym oll yn byw;

 gan hynny dewch a llawenhewch,
 cans da yw Duw.

Ydi mae Duw mor raslon wrthym, a dim ond diolch yw ein lle. 
Gweddïwn am Ei fendith ar waith y Chwiorydd drwy bob tymor o’r 
fl wyddyn.

Thema: ‘Myfi  yw’r Atgyfodiad a’r Bywyd’

DATHLIAD CENHADOL 
MERCHED Y GOGLEDD

Mai 8fed 
Capel Bowydd, 
BLAENAU FFESTINIOG
2 o’r gloch 
Siaradwr: Joseff  Edwards
Capel Craig, 
Blaenau FfesƟ niog

 Capel Bowydd

SASIWN CENHADOL 
MERCHED Y DE

Mai 22ain
Capel Salem Treganna
CAERDYDD
1.30 o’r gloch  

Siaradwr: Dr. Cynan Llwyd
Caerdydd

 Capel Salem

Er gwybodaeth, dyddiadau Sasiynau Saesneg y Dwyrain:

CelebraƟ on of Mission (De) - Capel Whiƞ ield, Y Fenni  
[y dyddiad i’w gadarnhau]

CelebraƟ on of Mission (Gogledd) - Capel Christchurch, Croesoswallt  
Mai 15fed 2 o’r gloch

Mae cydweithio da rhyngom fel chwiorydd Cyfeisteddfod Dosbarth y 
Ffl int ac rydym yn ddiolchgar iawn i’r Parchedig Eirlys Gruff ydd-Evans, 
Ceinwen Parry a Marion Simkin am ein harwain a’n hysgogi. Cynhelir 
gwasanaethau a gwahanol weithgareddau yn ystod y fl wyddyn sy’n 
rhoi’r cyfl e i gymdeithasu ac i godi arian tuag at gasgliad cenhadol y 
Chwiorydd. Roeddem mor falch fod y Dathliad Cenhadol a gynhaliwyd 
ym mis Mai eleni yng Nghapel Bethesda, yr Wyddgrug wedi bod yn 
llwyddiannus. 

Ychydig o wythnosau wedi’r Dathliad Cenhadol cynhaliwyd cyfarfod i 
drafod posibiliadau sefydlu Cylch Ti a Fi, Traed Bach, i blant 0 i 4 oed, 
yn Eglwys Gymraeg Bro Treff ynnon. Nid oedd unrhyw weithgarwch i 
blant yn yr Eglwys ac felly roedd y Parch Huw Powell Davies; Catrin 
Hampton, Galluogwraig Cenhadol ac aelodau’r capel yn gefnogol 
i’r syniad. Sylweddolwyd, er mwyn sicrhau llwyddiant y fenter, fod 
angen cefnogaeth y Mudiad Meithrin a Chymraeg i Blant yn ogystal â 
chefnogaeth ariannol. 

Penderfynwyd gwneud cais i Bwyllgor Cenhadol y Chwiorydd am swm 
o arian i brynu eitemau angenrheidiol i’r Cylch. Er ein bod yn obeithiol 
iawn roedden yn ymwybodol iawn nad oedd yn hawdd i bwyllgor 
Cenhadol y Chwiorydd benderfynu pa geisiadau am granƟ au a ddylid 
eu cymeradwyo. Mawr oedd ein diolch, pan ddeallasom fod ein cais 
wedi bod yn llwyddiannus. Erbyn hyn, da yw gallu dweud fod yr arian 
a dderbyniwyd wedi bod o gymorth mawr tuag at sefydlu’r Cylch. 

Ar fore Iau, 19eg Medi, lansiwyd Cylch Ti a Fi, Traed Bach yn Eglwys 
Gymraeg Bro Treff ynnon ac roedd Dewin (masgot Mudiad Meithrin) 
a Magi Ann (masgot Menter Iaith) yno i ymuno yn yr hwyl.  Ers hynny, 
cynhelir y Cylch yn wythnosol yn y capel ar fore Iau gyda chefnogaeth 
Elaine Griffi  ths, Cymraeg i Blant. Mae adeilad y Capel, a gafodd ei 
atgyweirio a’i ailgynllunio yn 2007, yn ddelfrydol ar gyfer cynnal y 
Cylch. Mae digon o le i gynnal sesiynau ioga a thylino i fabis yn ogystal 
â lle i’r plant chwarae ac i wneud gweithgareddau celf.  Mae nifer y 
plant sy’n mynychu’r Cylch yn amrywio’n wythnosol a’n gobaith yw, 
drwy roi croeso cynnes i’r plant a’u rhieni/gwarchodwyr, y gwnawn 
lwyddo i adeiladu’r camau nesaf ar gyfer cyswllt â’r Eglwys yn 
ehangach.

Cafodd Encil Chwiorydd y Gogledd ei gynnal eleni yng Nghanolfan 
Pererin Mary Jones ac roedd golygfa odidog Llyn Tegid yn ychwanegu at 
y profi ad ysbrydol o Encilio yn ystod y diwrnod.  Pleser oedd croesawu 
20 o ferched gyda phaned yng Nghaffi   Pererin a pob un yn derbyn bag 
bach yn cynnwys pecyn gwybodaeth a Chardiau Gweddi wedi eu paratoi 
gan Gymdeithas y Beibl.  Pwrpas y 10 cerdyn lliwgar ydi i’n hysbrydoli a’n 
harwain i gymdeithas ddyfnach â Duw, gyda phob cerdyn yn cynnwys 
gweddi, ysgrythurau a datganiadau. 
Yn dilyn defosiwn gan Ceinwen Parry, Llywydd Sasiwn Chwiorydd y 
Gogledd, croesawyd Nerys Siddall, Swyddog Addysg y Ganolfan i arwain 
yr Encil.   Yn amserol iawn roedd ein hymweliad yn diweddu wythnos 
o ddathliadau gan fod y Ganolfan yn dathlu 10mlynedd ers sefydlu 
Byd Mary Jones yn 2014. I nodi’r achlysur arbennig yma roedd Beibl 
gwreiddiol Mary Jones wedi dychwelyd i’r Bala dan oruchwyliaeth barcud 
gwarchodwr y Beibl yn Llyfrgell Prifysgol Caergrawnt, Dr Onesimus 
Ngundu. 
Felly gyda hyn o gyfl wyniad i’r diwrnod roedd yn briodol bod Nerys 
wedi dewis tri gair i ni ganolbwynƟ o arno yn ystod yr Encil - Diolch. 
Dathlu. Dyfodol.  Roedd hi wedi paratoi yn helaeth ar ein cyfer a 
phawb yn ymateb ac wedi rhannu i grwpiau o gwmpas byrddau’r caffi  .  
Defnyddiwyd y Cardiau Gweddi gan ddefnyddio’r cerdyn/gair oedd yn 
cyd fynd a’r thema. 

Y cyntaf oedd Diolchgarwch. A hithau’n dymor diolchgarwch, priodol ar 
y dechrau oedd diolch i Mary am yr hyn wnaeth yn 1800. Trafodwyd pa 
bethau rydym yn diolch amdano yn bersonol? Pa hanesion yn y Beibl sy’n 
sôn am ddiolch?  Mae Colosiaid 3:17 yn dweud “Beth bynnag yr ydych 
yn ei wneud, ar air neu ar weithred, gwneud popeth yn enw’r Arglwydd 
Iesu, gan roi diolch i Dduw, y Tad, drwyddo ef”
Yr ail gerdyn a gair oedd Dewrder.  Wrth ddiolch a dathlu gweithred 
Mary, bu i ni sylweddoli pa mor ddewr oedd hi. Yn pymtheg oed yn 
cerdded 26 millƟ r i brynu Beibl yn Y Bala, doedd dim amheuaeth ei bod 
wedi gwynebu sawl her, rhwystr a phrofi ad ar ei thaith, ond bod achos i 
ddathlu ar y diwedd yn union fel llawer hanes yn y Beibl. e.e. y Doethion 
yn ymweld â’r Iesu; hanes Sacheus; y ff ordd i Emaus. Yn ystod y sesiwn 
yma cawsom gyfl e i feddwl am eiriau/brawddeg oedd yn adlewyrchu’r 
dathlu a chynrychioli’r dewrder o fewn y darlleniad perthnasol, a’u 
hysgrifennu o fewn amlinelliad ein dwylo.  Cawn y geiriau yma yn Josua 
1: 9 “Onid wyf wedi gorchymyn iƟ : bydd yn gryf a dewr?  Paid ag arswydo 
na dychryn, oherwydd yr wyf fi , yr Arglwydd dy Dduw, gyda thi ple 
bynnag yr ei” 
Wrth edrych ymlaen at y dyfodol, y cerdyn a gair olaf oedd Gobaith.  Os 
ydym am fwynhau blodau yn y Gwanwyn mae rhaid i ni baratoi ymlaen 
llaw.  Mae un blodyn penodol yn gwrth sefyll heriau tywydd y Gaeaf.  Pan 
fyddwn yn sylwi ar ddail bach gwyrdd yr Eirlysiau, y Lili Wen Fach, Tlws 
yr Eira yn ymddangos rydym yn teimlo’r gobaith.  Gobaith yn y pridd, 
gobaith yn ein bywyd personol, gobaith yn dod gan Dduw wrth ddisgwyl 
ac am obaith yn y Gair.  “A bydded i Dduw, ff ynhonnell gobaith, eich llenwi 
a phob llawenydd a thangnefedd wrth i chwi arfer eich ff ydd, nes eich 
bod, trwy nerth yr Ysbryd Glan, yn gorlifo â gobaith” Rhufeiniaid 15: 13
I ddiweddu’r diwrnod, fuom yn brysur yn addurno pot bach a phannu 
bylbiau Eirlysiau, i atgoff a ni yn y gwanwyn nid yn unig am yr Encil ond 
am y gobaith. Y gobaith bu i Mary Jones blannu yn ei chalon, byddai 
ei gweithred yn datblygu i fod yn llawer mwy. A dyma ni yn 2024 yn 
cael diolch a dathlu bod gennym Gymdeithas sy’n parhau i weithredu, 
datblygu a gwarchod dyfodol ein plant a’r byd i dderbyn y Gair.  Diolch 
Mary  
Diolch i Nerys Siddall a staff  Canolfan Pererin Mary Jones am y croeso, 
am y cinio bendigedig ac am gyfl e i Encilio a myfyrio ar dri gair pwysig 
iawn - Diolch. Dathlu. Dyfodol.  

Gadewch i ni gyfl wyno chi i’r pedwar myfyriwr sydd yn ff odus o gael 
treulio blwyddyn gap yng Ngholeg y Bala eleni.  Dwi’n siŵr ein bod yn 
llawenhau dros eu penderfyniad i wneud hyn ac yn gweddïo byddant 
yn elwa o’r amser gwerthfawr sydd o’u blaenau.    

Daw Shaina Boyce o Bontypridd, mae hi’n 20 oed. Yn dilyn blwyddyn 
gap ym Manceinion yn 2022, mae hi’n teimlo bod Duw wedi rhoi 
calon fwy iddi dros bobl, yn enwedig ieuencƟ d. Ei gweddi ydi bydd y 
bobl ifanc bydd hi’n cwrdd yn dod i gysyllƟ ad â Duw ar lefel ddyfnach. 
Mae’n edrych ymlaen at gamu i fyny i arwain pobl ifanc mewn rhai 
meysydd a’u gwylio’n ff ynnu yn eu ff ydd. 

Merch leol o’r Bala ydi Sioned Elliw Roberts, mae hi’n 18 oed. Mae’n 
edrych ymlaen at wasanaethu’r coleg drwy fuddsoddi amser yn y 

plant a’r ieuencƟ d, a’u hannog nhw ar eu siwrnai ff ydd. Mae hefyd yn 
gobeithio bydd y fl wyddyn gap yn helpu iddi dyfu yn ei ff ydd bersonol, 
yn cryĬ au ei pherthynas gyda Duw, ac yna’n magu’r hyder i’w galluogi 
i rannu am Dduw gydag eraill.

Mae Deborah Parry yn 21 oed ac yn wreiddiol o Gaernarfon. Yn ystod 
ei blwyddyn mae’n gobeithio  gallu gweld pobl yn derbyn Iesu i’w 
bywydau, gweld cadwyni’n torri a phwysau’n cael eu codi. Mae am 
fod yn rhan o ddod â llawenydd i ddiwrnod pobl ac yn llais anogaeth 
i lawer. Ei gweddi ydi bydd popeth mae’n dysgu yn aros gyda hi ac yn 
dod â gogoniant a chlod i Dduw.

Un arall sydd heb deithio’n bell ydi Tomos Gwynfor Edwards, mae yn 
21 oed ac o Lanuwchllyn. Ei obaith ydi bydd ei dymor yng Ngholeg y 
Bala yn ei ysbrydoli i wneud gwaith Plant ac IeuencƟ d fel swydd yn y 
dyfodol. Ym mis Ionawr bydd Twm yn teithio i Japan fel rhan o OMF. 
Bydd yn cael cyfl e i sylwi ar eu ff ydd a dysgu oddi wrthyn nhw! 

Ar ddydd Iau, Medi 26ain daeth 
nifer dda ynghyd o wahanol 
eglwysi yn Henaduriaethau’r 
De i’r Encil fl ynyddol yng 
Ngwesty’r Llwyn Iorwg 
Caerfyrddin. Yr arweinydd am 
y dydd oedd y Parchedig Sian 
Elin Thomas sydd yn Weinidog 
ar  eglwysi yng Ngogledd 
Sir Benfro, Castell Newydd 
Emlyn a Llandysul. Mae hefyd 
yn Gaplan yng Nghartref 
Gofal Glyn Nest, ac yn un o 
olygyddion CrisƟ on.

Yn dilyn y croeso a chyd-ddarllen y Datganiad Cenhadol cafwyd 
defosiwn byr a oedd yn cynnwys y darlleniad am y wraig o Samaria 
wrth  ff ynnon  Jacob.  Roedd yn arwain yn addas iawn at gyfl wyniad 
Sian Elin ar y testun Gwersi  Mair a Martha i ni.  Mae hanes Iesu yn 
ymweld â’u cartref ym Methania yn gyfarwydd iawn ond yn ystod y 
dydd cawsom gyfl e i ddod i adnabod Mair a Martha yn well ac ystyried 
pa wersi y gallwn ni eu dysgu oddi wrthynt.  Yn y darlleniad cyntaf a 
gyfl wynwyd o Efengyl Luc Pennod 10, clywsom am Iesu yn cyrraedd 
cartref Mair a Martha yn Bethania, ac am Martha yn dod i’w groesawu. 
Tra roedd Mair yn eistedd wrth draed Iesu yn gwrando, roedd Martha 
mewn dryswch oherwydd yr holl waith gweini. Mentrodd Martha i 
gwyno wrth Iesu a dangos ei hanfodlonrwydd trwy ddweud “Dywed 
wrthi felly am fy nghynorthwyo”. Atebodd Iesu hi yn dawel “Martha, 
Martha, yr wyt yn pryderu a thraff erthu am lawer o bethau, ond un 
peth sy’n angenrheidiol. Y mae Mair wedi dewis y rhan orau, ac nis 
dygir oddi arni.”

Yn yr ail ddarlleniad a gyfl wynwyd o Efengyl Ioan, Pennod 11, cawn 
ddarlun cyfl awn o Martha. Roedd Mair a Martha yn drist iawn 
oherwydd bod eu brawd Lasarus wedi marw.   Martha aeth i gyfarfod 
â Iesu a’i groesawu i’r tŷ lle roedd Mair yn eistedd. Roedd y ddwy yn 
barod i ddatgan eu siom nad oedd Iesu wedi dod yn syth atynt ar ôl 
clywed am salwch Lasarus.  “Pe buasit Ɵ  yma, syr, ni buasai fy mrawd 
wedi marw” meddai Martha wrtho.

Yn dilyn atgyfodiad Lasarus dywedodd Iesu  “Myfi  yw’r atgyfodiad 
a’r bywyd”  Gan droi at Martha holodd iddi “A wyt Ɵ ’n credu  hyn?”  
“Ydwyf” atebodd “yr wyf fi ’n credu mai tydi yw’r Meseia, Mab Duw, 
yr un sy’n dod i’r byd”

Yn y prynhawn cawsom ein cyfl wyno i gyfres o ddarluniau gan arlunydd 
cyfoes a gofynnwyd i ni eu trafod yn ein grwpiau. Roedd un yn dangos 
Mair yn eistedd wrth draed Iesu a Martha yn y cefndir gyda lluniau o 
beiriant golchi, bag siopa, teganau plant o’i chwmpas. Roedd digon 
o gyfl e i drafod a chymharu prysurdeb Martha gyda’n prysurdeb ni 
heddiw. Roedd darlun arall yn dangos dwylo a thraed Martha wedi eu 
goleuo i ddangos mai gwasanaethu eraill oedd dawn Martha.

Ar ddiwedd y bore daeth Sarah Morris ymlaen i gyfl wyno’r thema 
eleni “ Myfi  yw’r ff ordd, y gwirionedd a’r  bywyd”  gan  awgrymu sut 
y gallwn ddefnyddio’r myfyrdodau er mwyn eistedd wrth draed Iesu 
a thyfu yn ein hadnabyddiaeth ohono. Mae cyfl e i ni  hefyd  ddysgu 
am y prosiectau yr ydym fel chwiorydd yn eu cefnogi a dangos cariad 
Duw yn Iesu Grist trwy ein gweithredoedd.  Pan ofynnwyd y cwesƟ wn 
canlynol ar ddiwedd y dydd “Tebyg i bwy ydyn ni, Mair neu Martha?”  
Yr ateb a gafwyd  oedd “Tebyg i’r ddwy”.

Roedd yn fraint cael cwmni Sian Elin am y dydd ac mor gartrefol yn 
ein plith a dymunwn yn dda iddi yn ei Gweinidogaeth.  Pa well ff ordd 
i gloi’r diwrnod na thrwy ganu 

Diolch i Ti  yr hollalluog Dduw,
Am yr Efengyl Sanctaidd. Haleliwia! Amen.
O aed, O aed yr hyfryd wawr ar led,
Goleued ddaear lydan!  Haleliwia! Amen

Yn dilyn rhodd am £500 tuag at benwythnos i hyff orddi 
ieuencƟ d ac oedolion ifanc yng Ngholeg y Bala dechrau’r 
haf, gofynnwyd i un o’r bobl ifanc ysgrifennu am ei brofi ad: 

“Penwythnos hyff orddi Coleg 
Y Bala, wel am benwythnos 
trawiadol, defnyddiol a 
thrawsnewidiol. Y fendith 
mwyaf oedd cael cip olwg o 
amgylch yr ystafell a phrofi  llif o 
ddiolchgarwch am bob un person 
oedd yno a theimlo gwefr o gyff ro 
oherwydd potensial eff aith yr 
ystafell yma i Dduw ein defnyddio 
i drawsff urfi o bywydau, torri 
cadwynau a symud mynyddoedd 
dros ein cenedl a thu hwnt! 

Arfogi yw fy ngair i ddisgrifi o’r ddysgeidiaeth. Llenwyd y penwythnos 
gyda sesiynau clir ac ymarferol. Mi oeddwn yn gadael pob un efo 
anogaeth, rhywbeth i newid neu ychwanegu yn fy mywyd ac angerdd 
o ba mor anhygoel ydi Duw a’r fraint o fod yn rhan o’i waith ef.  
Roeddwn yn teimlo ryw ymdeimlad o gyff ro ac efallai ychydig bach 
o nerfusrwydd ynglŷn â’r eff aith hyfryd gaiff  hyff orddi fel hyn ar ein 
bywydau a bywydau eraill o’m hamgylch!  Un peth nath wir glynu 
oedd nerth a phwysigrwydd y Beibl, a’r prif beth wnaeth fy nharo i 
yn bersonol oedd calon enfawr Will a Carly a’u gostyngeiddrwydd i 
gwrdd â phobl ble maen nhw a’u parodrwydd i wir frwydro dros eraill, 
ac o’u gweld nhw’n byw felly roedd yn gwneud i mi eisiau byw hyn 
allan yn fy mywyd fy hun! 

Un peth arall sy’n cynhesu fy nghalon yw’r nifer o arweinwyr ifanc a 
fynychodd. Mi roeddwn i’n 18 pryd nes i glywed hyff orddi tebyg am y 
tro cyntaf, roedd nifer fawr o’r grŵp yma yn iau na hynny. Mae Duw 
wedi bendithio pob un ohonynt efo doniau a sgiliau a phersonoliaeth 
wahanol a dwi’n llawn cyff ro i weld nhw yn dyfnhau yn eu ff ydd a 
phrofi  nerth a chariad Duw ar waith ynddyn nhw a thrwyddyn nhw! 

Felly er bod llawer mwy i ddweud, dw i am orff en yn pwysleisio calon 
lawn a diolchgarwch am y penwythnos, dw i wir mor falch fod y 
penwythnos wedi digwydd ac yn ddisgwylgar i weld eff aith gaiff  hyn 
yn a thrwy bob person a fynychodd. Mae Duw wir yn brysur ac ar 
waith ac mae’n awyddus i ni neidio ar y cyfl e i bartneru gyda fe yn 
llewyrchu goleuni, rhannu rhyddid ac adfer bywydau.”

Gair ychwanegol gan Angharad Clwyd, 
Swyddog Cynorthwyol Coleg y Bala: 

‘Mae Will a Carly yn bâr priod gyda 3 o fechgyn o Texas, U.D.A. Fe 
fu Carly gyda ni yng Ngholeg y Bala ar ei blwyddyn gap ychydig 
fl ynyddoedd yn ôl ac fe fu Will yn byw yng Nghymru am ychydig 
fl ynyddoedd yn cenhadu gyda chriw Linguae ChrisƟ . Mae’r 2 
bellach yn arwain gwaith cenhadol ym Mhrifysgol Baylor yn Texas. 
Will a Carly, ynghyd ac eraill oedd draw yn gweddïo dros Gymru, 
a wnaeth roi’r mwyafrif o’r hyff orddiant ar y penwythnos. Ein 
gobaith yw i allu cynnig hyn yn fl ynyddol i’n pobl ifanc.

Diolch eto i chi am bartneru gyda ni, ni’n hynod hynod ddiolchgar. 
Fe fyddai’n wych os fedrwch chi barhau i weddïo dros y criw a 
ddaeth. Yr oedrannau yn amrywio o 15 i 30 oed. Fel dywed Joseff  
“Mae Duw wir yn brysur ac ar waith” a ni’n diolch Iddo am yr hyn 
mae’n gwneud ymhlith ein pobl ifanc yng Nghymru’.

Adnoddau

LLYFR THEMA 
Cofi wch os nad ydych wedi derbyn rhifyn diwethaf o’r Llyfr Thema 
‘Iesu y ff ordd a’r gwirionedd a’r bywyd’ mae copïau ar gael o’r 
swyddfa.  Mae’r 50 tudalen lliwgar yn llawn gwybodaeth. Yn cynnwys 
tysƟ olaethau, Gwasanaeth ac Astudiaethau Beiblaidd yn addas 
ar gyfer grwpiau neu i fyfyrio adref. Mae cynllun darllen misol a 
gwybodaeth am ein prosiectau Cenhadol.  Wrth i ni agosáu at dymor 
y gaeaf bydd rhai ohonoch yn estyn eich off er gwau ac yn chwilio 
am batrwm newydd. Mae’r llyfr yn cynnwys patrwm gwau ar gyfer 
cap toslyn, menig bach a band gwallt ar gyfer ein prosiect dramor 
Reaching Romania i gefnogi’r anghenus.  I rai ohonoch sy’n brofi adol 
neu yn rhan o grŵp gwau yn eich cymuned/Eglwys be am fynd aƟ  
i wau doli (merch a bachgen) yn addas ar gyfer rhai sy’n byw gyda 
demenƟ a cam-hwyrach.  

DIOLCH 
Carwn ddiolch i bawb sydd wedi bod yn brysur yn gwau yn ddiweddar 
ac wedi dod a sawl bag i’r swyddfa.  Mae dillad babis wedi mynd i 
Baby Basics a sliperi AnƟ  Maggie i  Reaching Romania, mae’r ddwy 
elusen yn gwerthfawrogi eich cyfraniadau.  Mae sawl bag o ddillad 
cynnes, heƟ au a blancedi wedi mynd i’r digartref drwy Teams4U yn 
Wrecsam.   

GOLUD 
Er bod y cynllun wedi dod i ben mae’r adnoddau yn parhau ar gael 
o swyddfa’r Chwiorydd neu ar wefan Eglwys Bresbyteraidd Cymru, 
tudalen Ein Cenhadaeth.  Mae mwy o wybodaeth am Golud a’r 
adnoddau ar dudalen 42 - 45 yn y Llyfr Thema.  Cysylltwch am fwy o 
wybodaeth. 

Swyddfa Adran y Chwiorydd, 
Coleg y Bala, Y Bala, Gwynedd LL23 7RY

